
Christus bey den
Antitrinitarijs Gott
vnd Gottes Son
nach der Mensch-
heit vmb dreier
vrsach willen.

sondern vmb dieser dreier vrsachen willen: 1. Das Christus keinen Menschen
zu einem Vater habe, sondern allein Gottes des Vaters Son sey, als der durch
den heiligen Geist oder durch die krafft Gottes in Mutterleibe empfangen
sey. 2. Das diesem Menschen von Gott die Allmechtigkeit vnd gewalt im
Himel vnd auff Erden vnd die f lle des heiligen Geistes, weil er der Erl ser5

des Menschlichen Geschlechts sein solte, sey mitgeteilet. 3. Das jm die
Schrifft G ttliche ehre vnd die anruffung mit Gott zuschreibe.

Verwerffunge der
Lere von der
Communicatione
Idiomatum.

Die Lere aber von der Communicatione Idiomatum verwerffen alle Antitrini-
tarij gantz vnd gar vnd reden dauon schimpfflich vnd sp ttlich, wie denn sol-
ches von sich selbst folget, wenn die zwo Naturen im Herrn Christo entwe-10

der verleugnet oder miteinander vermenget oder vermischet werden. Gott der
Allmechtige w lle diesen Gottslesterungen, damit die Leute all-[98r:]geme-
lich auff die Mahometische Secten geleitet vnd das T rckische Lesterhorn
gesterckt wird, gewaltiglich stewren vnd die Ehre seines ewigen Sons retten,
wie er gesagt hat: „Vmb meinetwillen vnd vmb meines Namens willen wil15

ichs thun, auff das ich nicht gelestert werde.“442

Frome Christen w llen auch f r sich selbst diese Gottslesterung fliehen vnd
als den Teuffel selber meiden vnd Ohren vnd Hertzen zuschliessen, soofft
diese verdampte vnd verfluchte jrrthum erwehnet werden, von welchen der

1. Johan. 2.Apostel vnd Euangelist Johannes langst zuuor verk ndiget: „Wer ist ein20

L gener? One der da leugnet, das Jhesus der Christ sey, das ist der Wider-
christ, der den Vater vnd den Son leugnet. Wer den Son leugnet, der hat auch
den Vater nicht.“443 Vnd Ignatius in Epistola ad Antiochenos: „Ein jeder, der
von dem einigen Gott also leret, das er die Gottheit Christi auffhebe, der ist
ein Teuffel vnd ein Feind alles des, das recht ist. Vnd der da sagt, das Chris-25

tus ein blosser Mensch sey, der ist verflucht nach dem Spruch des Propheten,
weil er nicht auff Gott, sondern auff einen Menschen trawet.“444 Wolte Gott,
das Christliche Obrigkeit auch jr Ampt wider diese newe Lesterer gebrauch-
ten vnd nach dem Exempel der alten Christlichen Keiser nicht gestatten, so

ffentliche Gottslesterung zu schreiben vnd in Druck zu geben.30

Widerteuffer.

Es hat aber fast vmb die zeit, da Seruetus entstanden, der b se Feind auch in
Deudschland die Secte der Widerteuffer erwecket, welche neben andern
ergerlichen vnd schedlichen Leren auch von der G ttlichen vnd Menschli-
chen Natur Christi viel jrrige Schwarm f rgeben haben vnd noch heutigs35

tags an vielen orten, doch mehrerteils heimlicher weis, vnter die Leute
bringen.445

